
***I
TUARASCÁIL
ar an togra le haghaidh Rialachán ó Pharlaimint na hEorpa agus ón gComhairle 
lena leasaítear Rialachán (CE) Uimh. 80/2009, Rialachán (AE) 
Uimh. 996/2010 agus Rialachán (AE) Uimh. 165/2014 a mhéid a bhaineann le 
ceanglais tuairiscithe áirithe i réimsí an iompair de bhóthar agus na heitlíochta
(COM(2023)0591 – C9-0390/2023 – 2023/0361(COD))

an Coiste um Iompar agus um Thurasóireacht

Rapóirtéir: Jan-Christoph Oetjen

(Nós imeachta simplithe – Riail 52(2) de na Rialacha Nós Imeachta)

PR_COD_1amCom

Eochair do na siombailí a úsáidtear

* An nós imeachta comhairliúcháin
*** Nós imeachta an toilithe

***I An gnáthnós imeachta reachtach (an chéad léamh)
***II An gnáthnós imeachta reachtach (an dara léamh)

***III An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí a mholtar sa 
dréachtghníomh.)

Leasuithe ar dhréachtghníomh

Leasuithe ó Pharlaimint na hEorpa arna leagan amach in dhá cholún

Léirítear téacs atá scriosta le cló trom iodálach sa cholún ar chlé. Léirítear 
téacs atá curtha in ionad téacs eile le cló trom iodálach sa dá cholún. 
Léirítear téacs nua le cló trom iodálach sa cholún ar dheis.

Sa chéad agus sa dara líne den cheanntásc a ghabhann le gach leasú, 
sonraítear an chuid ábhartha den dréachtghníomh atá á breithniú. Má 
bhaineann leasú le gníomh atá cheana ann a bhfuil sé i gceist é a leasú leis an 
dréachtghníomh, bíonn an tríú líne i gceanntásc an leasaithe ina sonraítear an 
gníomh atá cheana ann agus bíonn an ceathrú líne ann ina sonraítear an 
fhoráil den ghníomh sin is mian le Parlaimint na hEorpa a leasú.

Leasuithe ó Pharlaimint na hEorpa i bhfoirm téacs comhdhlúite

Aibhsítear téacs nua le cló trom iodálach. Léirítear téacs atá scriosta trí leas 
a bhaint as an tsiombail ▌ nó cuirtear líne tríd an téacs. Léirítear téacs atá 
curtha in ionad téacs eile tríd an téacs nua a aibhsiú le cló trom iodálach agus 
tríd an téacs atá á ionadú a scriosadh nó líne a chur tríd. 
Mar eisceacht air sin, ní aibhsítear athruithe atá go hiomlán teicniúil agus arb 
athruithe iad a rinne na ranna dréachtaithe nuair a bhí an téacs 
críochnaitheach á ullmhú.

DRÉACHTRÚN REACHTACH Ó PHARLAIMINT NA hEORPA

ar an togra le haghaidh Rialachán ó Pharlaimint na hEorpa agus ón gComhairle lena 
leasaítear Rialachán (CE) Uimh. 80/2009, Rialachán (AE) Uimh. 996/2010 agus 
Rialachán (AE) Uimh. 165/2014 a mhéid a bhaineann le ceanglais tuairiscithe áirithe i 
réimsí an iompair de bhóthar agus na heitlíochta
(COM(2023)0591 – C9-0390/2023 – 2023/0361(COD))

(An gnáthnós imeachta reachtach: an chéad léamh)

Tá Parlaimint na hEorpa,

– ag féachaint don togra ón gCoimisiún chuig Parlaimint na hEorpa agus chuig an 
gComhairle (COM(2023)0591),

– ag féachaint d’Airteagal 294(2), d’Airteagal 91 agus d’Airteagal 100(2) den Chonradh 
ar Fheidhmiú an Aontais Eorpaigh, ar dá mbun a thíolaic an Coimisiún an togra don 
Pharlaimint (C9-0390/2023),

– ag féachaint don tuairim ón gCoiste um Ghnóthaí Dlíthiúla maidir leis an mbunús dlí 
atá molta,

– ag féachaint d’Airteagal 294(3) den Chonradh ar Fheidhmiú an Aontais Eorpaigh

– ag féachaint do thuairim ó Choiste Eacnamaíoch agus Sóisialta na hEorpa an 13 
Nollaig 20231,

– tar éis di dul i gcomhairle le Coiste na Réigiún,

– ag féachaint do Rialacha 52, 59 agus 40 dá Rialacha Nós Imeachta,

– ag féachaint don tuarascáil ón gCoiste um Iompar agus um Thurasóireacht (A9-
0033/2024),

1. ag glacadh a seasaimh ar an gcéad léamh mar a leagtar amach ina dhiaidh seo é;

2. á iarraidh ar an gCoimisiún an t-ábhar a tharchur chuig Parlaimint na hEorpa arís má 
dhéanann sé téacs eile a chur in ionad a thogra, má dhéanann sé a thogra a leasú go 
substaintiúil nó má tá sé ar intinn aige a thogra a leasú go substaintiúil;

3. á threorú dá hUachtarán a seasamh a chur ar aghaidh chuig an gComhairle, chuig an 
gCoimisiún agus chuig na parlaimintí náisiúnta.

1 [IO C 0, 0.0.0000, lch. 0. / Nár foilsíodh fós san Iris Oifigiúil.

Leasú 1

Togra le haghaidh rialacháin
Aithris 7

Téacs arna mholadh ag an gCoimisiún Leasú

(7) Ós rud é go bhfuil cártaí 
ceardlainne bailí ar feadh aon bhliain 
amháin agus nach dtugann an 
teachtaireacht ó na Ballstáit chuig an 
gCoimisiún ach spléachadh ar na 
ceardlanna ceadaithe agus na cártaí bailí 
arna n-eisiúint chucu, ní bheidh sciar 
méadaitheach de na cártaí ceardlainne a 
fhoilsítear ar shuíomh gréasáin an 
Choimisiúin bailí a thuilleadh le linn na 
bliana dár gcionn. Dá bhrí sin, ba cheart 
ceangal a bheith ar na Ballstáit an fhaisnéis 
sin a fhoilsiú agus í a thabhairt cothrom le 
dáta ar bhonn leanúnach ar shuíomh 
gréasáin atá ar fáil go poiblí. Ba cheart don 
Choimisiún liosta na suíomhanna gréasáin 
uile na mBallstát ar a bhfuil an fhaisnéis 
sin le fáil a fhoilsiú. Tá suíomhanna 
gréasáin den sórt sin ag roinnt Ballstát 
cheana. Dá bhrí sin, bheadh ualach 
riaracháin laghdaithe ar an gCoimisiún 
agus ar na Ballstáit araon mar thoradh ar an 
oibleagáid sin, agus laghdófaí na costais 
forfheidhmiúcháin do pháirtithe leasmhara, 
trína áirithiú go ndéanfaí faisnéis a 
dháileadh ar bhealach níos cothroime le 
dáta agus níos éifeachtaí.

(7) Ós rud é go bhfuil cártaí 
ceardlainne bailí ar feadh aon bhliain 
amháin agus nach dtugann an 
teachtaireacht ó na Ballstáit chuig an 
gCoimisiún ach spléachadh ar na 
ceardlanna ceadaithe agus na cártaí bailí 
arna n-eisiúint chucu, ní bheidh sciar 
méadaitheach de na cártaí ceardlainne a 
fhoilsítear ar shuíomh gréasáin an 
Choimisiúin bailí a thuilleadh le linn na 
bliana dár gcionn. Dá bhrí sin, ba cheart 
ceangal a bheith ar na Ballstáit an fhaisnéis 
sin a fhoilsiú agus í a thabhairt cothrom le 
dáta ar bhonn leanúnach ar shuíomh 
gréasáin atá ar fáil go poiblí, uair sa 
bhliain ar a laghad. Ba cheart don 
Choimisiún liosta na suíomhanna gréasáin 
uile na mBallstát ar a bhfuil an fhaisnéis 
sin le fáil a fhoilsiú. Tá suíomhanna 
gréasáin den sórt sin ag roinnt Ballstát 
cheana. Dá bhrí sin, bheadh ualach 
riaracháin laghdaithe ar an gCoimisiún 
agus ar na Ballstáit araon mar thoradh ar an 
oibleagáid sin, agus laghdófaí na costais 
forfheidhmiúcháin do pháirtithe leasmhara, 
trína áirithiú go ndéanfaí faisnéis a 
dháileadh ar bhealach níos cothroime le 
dáta agus níos éifeachtaí.

Leasú 2

Togra le haghaidh rialacháin
Airteagal 3
Rialachán (AE) Uimh. 165/2014
Airteagal 24 – mír 5

Téacs arna mholadh ag an gCoimisiún Leasú

‘5. Déanfaidh údaráis inniúla na mBallstát 
liostaí na bhfeisteoirí agus na gceardlann 
ceadaithe agus na gcártaí arna n-eisiúint 

‘5. Déanfaidh údaráis inniúla na mBallstát 
liostaí na gceardlann ceadaithe agus na 
gcártaí arna n-eisiúint chucu a fhoilsiú ar 

chucu a fhoilsiú ar shuíomh gréasáin atá ar 
fáil go poiblí, agus déanfaidh siad a 
áirithiú go gcoimeádfar na liostaí sin 
cothrom le dáta. Déanfaidh an Coimisiún 
liosta na suíomhanna gréasáin náisiúnta sin 
a fhoilsiú ar a shuíomh gréasáin.’

shuíomh gréasáin atá ar fáil go poiblí, agus 
áiritheoidh siad go gcoimeádfar na liostaí 
sin cothrom le dáta ar bhonn bliantúil ar a 
laghad. Déanfaidh an Coimisiún liosta na 
suíomhanna gréasáin náisiúnta sin a 
fhoilsiú ar a shuíomh gréasáin.’

RÁITEAS MÍNIÚCHÁIN

Leis an togra reatha le haghaidh Rialacháin (2023/0361(COD)) mar aon le togra eile le 
haghaidh Cinneadh (2023/0362(COD)) leasaítear 3 rialachán atá ann cheana agus 4 threoir atá 
ann cheana mar chuid den Chlár um Oiriúnacht agus Feidhmíocht Rialála (REFIT). Is é is 
aidhm do na tograí na ceanglais tuairiscithe a shimpliú agus an t-ualach riaracháin a laghdú do 
pháirtithe leasmhara, go háirithe d’údaráis phoiblí agus don Choimisiún i réimse beartais an 
iompair de bhóthar agus na heitlíochta. 

Cé go bhfuil ról lárnach ag ceanglais tuairiscithe i bhforfheidhmiú ceart na reachtaíochta agus 
faireachán cuí a dhéanamh ar an reachtaíocht, d’fhéadfaidís costas a chur ar pháirtithe 
leasmhara freisin. Ag an am céanna, leis an taithí ar chur chun feidhme na reachtaíochta 
chomh maith le forbairtí eagraíochtúla agus teicneolaíocha, d’fhéadfadh roinnt ceanglas 
tuairiscithe a bheith as dáta, iomarcach nó neamhthairbheach. 

Is díol sásaimh don Pharlaimint an cleachtadh reatha maidir le ceanglais tuairiscithe 
neamhriachtanacha den sórt sin a athbhreithniú agus a dhíothú. Ina theannta sin, rinne an 
Chomhairle an dá thogra a mheas agus ba dhíol sásaimh di an dá thogra le cúpla coigeartú 
beag teicniúil lenar féidir an téacs a fheabhsú. Thíolaic an Coimisiún na tograí reatha don 
Choiste um Iompar agus um Thurasóireacht (TRAN) i bParlaimint na hEorpa an chruinnithe a 
bhí aige an 23 Eanáir 2024. D’fhormhuinigh sé freisin na ceartúcháin bheaga atá molta ag an 
gComhairle. Bunaithe ar an gcur i láthair ón gCoimisiún, chomh maith le pléití 
neamhfhoirmiúla leis an gComhairle, molann an Rapóirtéir ina dhréacht-tuarascáil go 
bhformheasfaí an togra ón gCoimisiún leis an dá leasú ionchorpraithe, i gcomhréir leis an nós 
imeachta simplithe (Riail 52(2)). 

IARSCRÍBHINN: NA hEINTITIS NÓ NA DAOINE
ÓNA bhFUAIR AN RAPÓIRTÉIR IONCHUR

Dearbhaíonn an Rapóirtéir faoina freagracht eisiach nach bhfuair sí ionchur ó aon eintiteas ná 
ó aon duine atá le lua san Iarscríbhinn seo de bhun Airteagal 8 d’Iarscríbhinn I a ghabhann 
leis na Rialacha Nós Imeachta.

NÓS IMEACHTA – COISTE FREAGRACH

Teideal Lena leasaítear Rialachán (CE) Uimh. 80/2009, Rialachán (AE) 
Uimh. 996/2010 agus Rialachán (AE) Uimh. 165/2014 a mhéid a 
bhaineann le ceanglais tuairiscithe áirithe i réimsí an iompair de bhóthar 
agus na heitlíochta

Tagairtí COM(2023)0591 – C9-0390/2023 – 2023/0361(COD)

Dáta tíolactha chun PE 17.10.2023

An Coiste Freagrach
       Dáta a fógraíodh sa suí iomlánach

TRAN
20.11.2023

Coistí ar iarradh tuairim orthu
       Dáta a fógraíodh sa suí iomlánach

IMCO
20.11.2023

LIBE
20.11.2023

Gan tuairim a thabhairt
       Dáta an chinnidh

IMCO
25.10.2023

LIBE
24.10.2023

Rapóirtéirí
       Dáta an cheapacháin

Jan-Christoph 
Oetjen
30.10.2023

Rapóirtéirí roimhe seo Karima Delli

Nós imeachta simplithe - dáta an 
chinnidh

23.1.2024

Pléite sa choiste 23.1.2024

Dáta an ghlactha 6.2.2024

Dáta don chur síos 9.2.2024


